
 

 

 

 
CONVOCATORIA DO “PROGRAMA MENTORING STEMBACH” PARA 

ESTUDANTADO MATRICULADO EN ESTUDOS DE GRAO NA USC E QUE 
ACREDITE QUE OBTIVO O TÍTULO DE STEMBACH DESDE O CURSO 2019-

2020 EN DIANTE. 
 

Curso Académico 2024-2025 
 
O Real Decreto 822/2021, no seu artigo 10. Establece os “Procedementos de 
recoñecemento e transferencias de créditos académicos nos títulos universitarios 
oficiais” e no apartado.9.c) deste artigo indica que “Serán objeto de estos 
procedimientos los créditos con relación a la participación del estudiantado en 
actividades universitarias de cooperación, solidarias, culturales, deportivas y de 
representación estudiantil, que conjuntamente equivaldrán a como mínimo seis 
créditos. De igual forma, podrán ser objeto de estos procedimientos otras actividades 
académicas que con carácter docente organice la universidad. En ningún caso podrán 
suponer la totalidad los créditos objeto del reconocimiento establecido en esta letra c) 
de este artículo, más del 10 por ciento del total de créditos del plan de estudios.” 
 
O Consello de Goberno na súa sesión do 24 de xullo de 2024 aprobou o Regulamento 
en materia de recoñecemento e transferencia de créditos para os estudos oficiais de 
grao e máster. Nesta norma establécese que se poderán recoñecer distintas 
actividades realizadas polo alumnado da USC entre as que se atopa a actividade 
denominada “Programa Mentoring STEMbach”. Este acordo foi desenvolto pola 
Resolución Reitoral do 5 de febreiro de 2025. 
 
Por todo o anterior, esta Reitoría resolve aprobar a seguinte 

CONVOCATORIA 

PRIMEIRO.- PRAZAS OFERTADAS 

Non existe límite de prazas. 

 
SEGUNDO.- ACTIVIDADES DO PROGRAMA 
 
O programa Mentoring STEMbach consitirá nas seguintes actividades: 

2.1.- Curso de Formación 

O Estudantado do programa, a primeira vez que se matriculen desta actividade, 
deberán asistir a 4 sesións formativas que se desenvolverán do 20 ao 27 de marzo 
de 2025, de 20:15 a 21:45h, que se impartirán na Facultade de Física (Campus 
Vida, Santiago de Compostela) e na Facultade de ADE (Campus de Lugo). 

2.2.- Actividades a desenvolver 
O estudantado do programa Mentoring STEMbach participará, principalmente, en 
tarefas de apoio a aqueles/as estudantes que se encontren cursando o Bacharelato 
STEMbach baixo a co-dirección dalgún PDI do centro (Facultade ou Escola) da USC 
na que estea realizando os seus estudos de grao. Tamén participará nas xornadas 
de benvida da USC e colaborará cos centros nas xornadas dos Encontros na Zona 
USC. 

TERCEIRO.- PRAZO DE PREINSCRICIÓN 

O prazo de preinscrición será desde o 12 ao 16 de marzo de 2025, ambos inclusive. 
Realizarase na Secretaría Virtual do/a estudante. 

Ademáis, os solicitantes deberán remitir ao correo-e stembach@usc.gal, o 
certificado emitido pola Consellería de Educación, Ciencia, Universidades de 
Formación Profesional acreditando que obtivo o título de STEMbach desde o curso 
2019-2020 en diante. 

 

CUARTO.- PRAZO DE MATRÍCULA 
O prazo de matrícula terá lugar do 18 ao 19 de marzo de 2025. 

 
QUINTO.- AVALIACIÓN 

A avaliación desta actividade a realizará a Delegada do Reitor para Asuntos de 
Ensino Medio coa información recibida dos/as Coordinadores/as do Programa a 
Ponte entre o Ensino medio e a USC de cada centro e da Coordinadora do mesmo 
no Campus de Lugo. Para unha cualificación de APTO será obrigatorio a avaliación 
positiva do seguimento do curso de formación do Programa e a participación nas 
actividades para as que sexa requerido/a, establecidas no punto 2.2 desta 
convocatoria. 

 
 
SEXTO.- EFECTOS ACADÉMICOS DA ACTIVIDADE 
 
6.1.- A avaliación positiva da realización das actividades do programa dará dereito 
ao recoñecemento de 1,5 créditos ECTS por curso académico nas titulacións de 
grao (ata un máximo de 6 créditos ECTS), ao abeiro do artigo 10.9.c) do Real 
Decreto 822/2021, do 28 de setembro. Non será posible a valoración e 
recoñecemento de créditos pola realización e superación dunha soa das partes do 
programa. 

 
6.2.- O resultado da avaliación reflectirase na correspondente acta asinada pola 
Delegada do Reitor para Asuntos de Ensino Medio e Coordinadora do Programa A 
Ponte mediante as cualificacións de APTO ou NON APTO. 

Contra a presente resolución, que esgota a vía administrativa, poderá interpoñer 
recurso contencioso administrativo perante o xulgado do contencioso-administrativo 
de Santiago de Compostela/Lugo no prazo de dous meses, de conformidade cos 
artigos 46 e 8.2 a) da Lei da xurisdición contencioso administrativa, aprobada por Lei 
29/1998, do 13 de xullo. 
Non obstante, as persoas interesadas poderán interpoñer recurso Potestativo de 
reposición no prazo dun mes perante o órgano que o ditou. Neste caso non se poderá 
interpoñer o recurso contencioso administrativo anteriormente indicado en tanto non 
recaía resolución. 

 
Santiago de Compostela, na data da sinatura electrónica. 

 
O Reitor, 

 
 
 
 

 
Antonio López Díaz 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
SRA. SECRETARIA XERAL; SR. VICERREITOR DE ORGANIZACIÓN ACADÉMICA E 
DO CAMPUS DE LUGO; SRA. VICERREITORA DE TITULACIÓNS E 
INTERNACIONALIZACIÓN; SRA. VICERREITORA DE ESTUDANTES E CULTURA; 
SRA. VICERREITORA DE POLÍTICA CIENTÍFICA; SR. VICERREITOR DE 
PROFESORADO; SR. VICERREITOR DE TRANSFORMACIÓN DIXITAL E INNOVACIÓN 
SRS/SRAS. DECANOS/AS E DIRECTORES/AS DE CENTROS; SRA. XEFA DO 
SERVIZO DE XESTIÓN ACADÉMICA; SR. XEFE DO SERVIZO DE XESTIÓN DA 

OFERTA E PROGRAMACIÓN ACADÉMICA; SRA. XEFA DO SERVIZO DE ASESORÍA 
XURÍDICA, SR/SRA. XEFE/A DAS UNIDADES DE XESTIÓN ACADÉMICA.  

 Sinatura dixital / Firma digital / Digital signature
 

Asinante/Firmante/Signer: ANTONIO LOPEZ DIAZ, REITOR, UNIVERSIDAD DE SANTIAGO DE COMPOSTELA,
11/03/2025 12:18:18.

